
! ravi, obiit, vel domus refecta exusta est. Non gerit
autem utiliter 1), qui gerit, quod dominum onerat,
vel qui rem non necessariam administrat. Licet enim
cuique, et damni infecti actione instituta rem suam
derelinquere. Non sufficit autem, si gestor putet, se
utiliter gerere: sed re ipsa utiliter gerere debet..

1) non gerit autem utiliter] Quaere lib. 3.
tit. 18, const. 11. et dig. 27. huius tituli. Non utile
autem cst, domum non necessariam aedificare, vel quam
dominus quasi impar sumtui dereliquit: cum ei liceret,

linquere.

XI. Pomponius. Qui negotia absentis et igno-
rantis gerit, dolum et culpam praestat. Interdum
etiam casum fortuitum agnoscere cogitur: nam si
negotiationem, quam dominus exercere non solebat,
exercuerit, ipse quidem damnum agnoscit, lucrum au-
tem dominus sibi vindicat. Quodsi in quibusdam
lucrum, in quibusdam damnum factum sit, Iucrum
cum damno invicem compensatur.

XII. Ulpian. Successori captivi et filiifamilias mi-
litis testamento facto defuncti negotiorum gestorum
actio datur: et ut in vivorum negotiis, sufficit, utili-
ter gesta esse negotia defuncti, licet contrarium effe-
ctum habuerint. .

XIII. Paul. Cum mihi quinquaginta solides de-
beres, te mortuo necdum adita ab herede hereditate,
hereditatem tuam administravi et decem impendi:
deinde etiam rem vendidi,, quam vendi necesse erat,
et pretii eius nomine centum consecutus sum, Si
igitur haec deposuerim , caque sine culpa mea perie-
rint, si quidem iusta non fuerit causa ea deponendi,
non solum quinguaginta solidos amitto, sed quia de-
bui et mihi et creditoribus solvere, reliquorum gquo-
que periculum ad me pertinet. Decem vero, quae
. impendi, retineo. Si vero ex iusta causa deposuil),
quinquaginta quoque petam.,

1) ex iusta causa deposui] Verbi gratia, ve-
rendum erat, ne propter publica tributa non soluta do-
mini praedia in publicum committerentur, vel poena
traiectitiae pecuniae augeretur: pone enim defunctum
traiectitia pecunia mutuo sumta aliquo loco, in qua
centesima usura promitti potest, donec navis redierit,
poenam promisisse, si post navis reditum intra spa-
tium solitum, id est, intra viginti, dies post reditum,
pecunia traiectitia non solveretur. Nam eius nomine
et poenam stipulari licet, ut scire licet ex lib. 22.
tit. 2. dig. 8. et 9,

XIV. Ulpian. 8i filiusfamilias negotia gessit, ad-
versus patrem competit actio de peculio et de in rem
verso, Idem et in ancilla, quae negotia gessit.

XV. Paul. Initium administrationis spectatur!),
Forte enim "negotia gessi servi, vel pupilli, vel filii-
familias, et dum gero negotia, liber, aut pubes, aut
sui iuris effectus est: nisi forte ab initio id mihi
proposuero, ut unum negotium gererem, et postea,
quam ea, quae dicta sunt, evenerint, alio animo alia
negotia gessero: hic enim, quasi plura negotia gesta
sint, pro qualitate personarum actio formatur.

%) Usque ad duélaay ypewored cap., 11. habet Schol, ¢. Nicaei ad

k) Hactenus Syn, p. 104. cap. 11. exhibet. Pro

Fabr, inepwrndjs. 3

si damni infecti adversus eum ageretur, domum dere-

BASILICORUM LIBER XVII. TIT. L.

1) initium administrationis spectatur]
Verbi gratia, ex administratione negotiorum impuberis
negotiorum gestorum actionem habet, qua ab eo non
solidum, quod impendit, sed id tantum, quo locuple-
tiorem eum fecit, petit: negotiorum autem durante
patria potestate vel servitute gestorum nomine actio erit
in tantum, quantum peculio eius continebatur, vel in
id, quo locupletior factus est, qui postea emancipatus
est. Korum vero nomine, quae post pubertatem, vel
manumissionem, vel emancipationem gesta sunt, actio-
nem habet in solidum. Nam initium cuiusque admini-
strationis spectandum est, et quis eo tempore status
personae fuerit, et ita condemnatio facienda est.

XVL Idem. Nam et cum quis negotia mea gerit,
non multa negotia sunt, sed unum, nisi, cum sibi
proposuerit, ut unum negotium gereret et ita disce-
deret, postea alio animo novum negotium gesserit.

XVIL  Ulpian. Servus!), qui alicuius negotia
gerit, et post manumissionem in administratione per-
severavit, neque mandati, neque negotiorum gesto-
rum actione tenetur eorum nomine, quae tempore
servitutis gessit, nisi forte utraque administratio ita
connexa sit, ut eius rationes separari non possint ?).

1) servus] Hic pone, servum domino non teneri.
Quaere lib. 3. "Codicis, tit. 19. const. 21. Utique au-
tem novum hoe ac singulare est, et in solo negotiorum
gestore obtinet.

2) ut — separari non possint] Fortasse enim
aedes, quas tempore servitutis aedificare coeperat, post
manumissionem perfecit., 'Tunc convenitur et eius no-
mine, quod in servitute administravit.

XVII, Paul. Sed et si post manumissionem ne-
gotia gerens, cum a semet ipso exigere et ex peculio
retinere possit ea, quae in servitute reliquatus est,
id neglexerit, tenetur, etiamsi non connexa admini-
stratio fuerit.

XIX. ldem. Rationem autem reddit ab initio ad-
ministrationis, ut appareat, quid debeat ex his, quae
post libertatem gessit: nam eorum nomine, quae in
servitute dolo malo gessit vel impendit, non tenetur.
Atqui, cum naturalis debitor eius esset, et in admini-
stratione perseveraret, sibi solvere debebat, quamvis
tunc temporis peculium non haberet, sed postea ha-
buerit: sicut is, qui, dum negotia aliena gereret,
actione temporali vel in diem restricta liberatus est,
negotiorum gestorum actione tenetur, quia sibi non
solvit,

Si libero homini, qui bona fide mihi serviebat,
aliquid gerendum mandem, locus mandati actioni non
est, sed negotiorum gestorum actioni.

Si, cum me absente negotia mea gereres, rem
meam bona fide emisti, ignorans, meam esse, eamque
usucepisti, negotiorum gestorum actionem adversus te
non habeo, ut eam mihi restituas, si, donec implere-
tur usucapio, ignoraveris, rem meam esse. Sed si
ante impletam usucapionem cognoveris, rem meam
esse, debes subiicere aliquem, qui rem a te meo no-
mine vindicet: ut eo modo et mihi res, et tibi evi-
ctionis stipulatio servetur. Quod si feceris, dolum non
admittis.

Negotiorum gestor et usuras, quas percepit vel
percipere potuit!), praestat, et consequitur eas, quas

0) Sic Fabr, Legendum videtur vmofulsiv.
r) Harm. dédwre noi.

ipse praestitit, vel ex sua pecunia, quam impendit,
percipere potuit.

Si negotia captivi gessi, cum eo negotiorum ge- L. 19. §. 5.

storum actio mihi est, si reversus fuerit.

1) vel percipere potuit] Cum scilicet nego-
tiorum dominus foenus exercere soleret.

XX. Ulp. Sin autem apud hostes decessit, here-
dibus eius, et adversus eos competit negotiorum ge-
storum actio.

XXI. Paul. Cum tres capti essent ab hostibus,
unus ex his dimissus est, ut pro tribus pretium red-
emtionis afferret, et, nisi rediisset, reliqui pro eo
pretium redemtionis praestarent. Si eo non reverso
reliqui pro eo solverint, agunt cum eo.

Qui hereditatem nondum aditam administrat, eam
sibi, seque ei obligat. Ideo nihil refert, etiamsi pu-
pillus heres fuerit 1). Hoe enim debitum cum ceteris
obligationibus hereditariis ad eum transit.

Si te vivo negotia tua administrare coepero,
coepta implere cogor, non inchoare nova. Nam idem
et in societate dicimus, cum alter ex sociis deces-
serit.

Si alius mandatu tuo negotia mea gesserit, tene-
ris mihi negotiorum gestorum, ut damnum mihi prae-
stes 2), non ut actiones tantum adversus eum mihi
cedas.

1) etiamsi puplllus heres fuerit] Nota igi-
tur hoc loco, eum, qui pupilli negotia gerit, hunc sibi
obligare, non in id tantum, quo locupletlorem eum fe-
cit, sed in quantam negotiorum gestor recte gessit. Ad-
versus pupilium autem negotiorum gestorum agit, in
quantum is locupletior factus est, ut cap. 3. them. 2.
huius tituli.

2) ut damnum mihi praestes] Quaere lib. 14,
cap. 8. them. 4. ubi dicitur, eum, qui mandatu eius,
qui bona fide alicui serviebat, ipsum redemit nummis
ab eo acceptis, teneri, ut ei actionibus cedat.

XXII. Gai. Sirem necessariam emero, puta, ali-
moniam familiae, eaque casu interierit, incendio forte,
vel ruina, negotiorum gestorum actionem habeo, nisi
causam incendio et ruinae praebuero: tunc enim ex
ea causa damnabor, nec impendii actionem ullam
habebo.

XXIIL Paul. Negotiorum gestor, qui indebitum
exegit, id domino praestat. Si vero ipse indebitum
solvit, damnum ipsius est.

XXIV. Idem. S8i procuratori creditoris mei pe-
cuniam ea mente dedero, ut ea creditoris fieret: per
procuratorem quidem dominium ei. non acquiritur:
postquam autem ratum habuerit, etiam invito me pe-
cuniam suam facit, et liberor.

XXV, Idem. Qui plus, quam oportet, impendit,
impensam probabilem consequitur !).

1) impensam probabilem consequitur] Id
est, quod impendi debuit. Nota propter id, quod indi-
stincte dicitur cap. 40.

D. h, t. hahet Sch. 17. recens
) Cap. 23, est in Syn. p. 104, Usque ad J/dwo:» habet

D. IIL 5.

L. 20.
D. cod.

L.21. pr.
D. eod.

§.2.

o
w

L, 22.
D. eod.

L. 23.
D. eod.

L. 24.
D. eod.

L.25.
D. eod.



214

L. 26.
D, LS,

L.27%. pr.
D. eod.

§L

L, 28,
D. eod,

L. 29,
D. eod.

L, 30.

D. eod.

.31, pr.
D. end.

§ 1

§.2.

BASILICORUM LIBER XVII. TIT. L

XXVI. Modestin. Hereditate ecivitati restituta,
magistratus-tres actores horum bonorum idoneos crea-
verunt: qui inter se administrationem diviserunt, non
consentientibus magistratibus. Postea cum testamen-
tum irritum esse appareret, successioni ab intestato
locus fuit, et unus ex his actoribus non par solvendo
et sine herede decessit. Inopia eius, ob ea, quae solus
gessit, ad damnum heredis legitimi pertinet !).

1) ad damnum heredis legitimi pertinet]
Nota: tutor enim, si contutor solvendo non sit, tene-
tur: actor autem creatus a magistratu municipali non
convenitur pro collega.

XXVII. Idem. Duo fratres, quorum unus erat
minor annis, praedia communia habebant: et cum
frater natu maior ampla aedificia in his extruxisset,
inter se praedia diviserunt, minore iam legitimae
aetatis facto. Sumtus non ex necessitate, sed vo-
luptatis causa facti non repetuntur!): necessarii au-
tem, quibus non factis res erat interitura, et sumtus,
qui reditum auxerunt, repetuntur.

Qui pietatis respectu sororis filiam aluit, ali-
menta non repetit. .

1) non repetuntur] Verum tollere eos potest
sine laesione rei, ut lib. 14. cap. 8. et lib. 15. tit. 1.
cap. 29. De his vero, qui pietatis causa sumtus faciunt,
quaere tit. 2. cap. 1. 11, 13.

XXVIIL Iavol. S8i tibi mandavero, ut negotia
Petri gereres, teneris mihi, quanti mea interest. Mea
autem interest, quantum Petro mandati, vel negotio-
rum gestorum actione praestare debeo. Agam autem
adversus te etiam priusquam Petrus me convenerit: ab-
esse enim mihi id videtur, in quantum obligatus sum.

XXIX. Callistr. Tutor a patre datus postumo

tutelam administravit. Postumo quidem non nato,
non convenitur tutelae iudicio, sed negotiorum ge-
storum : nato autem postumo, tutelae actioni locus
est, etiam eorum nomine, quae ante partum editum
gessit.
. XXX. Iulian. Quidam panis curator constitutus
fuerat, et alius subcurator. Qui cum fraudem circa
panem admisisset, curator pretium solvit. Adversus
subcuratorem actionem negotiorum gestorum habebit,

XXXI. Papin. Mandavi amico vel liberto meo,
mutuam accipere pecuniam: tuque literas meas secu-
tus ei credidisti, vel fideiussor intervenisti., Habes
adversus me negotiorum gestorum actionem, ad exem-
plum actionis, quae datur adversus eum, qui filium
vel servum negotiationi praeposuit, etiamsi pecuniam
in rem meam non converterit.

Negotia tua gerens, etiam Petri negotium tuis
permixtum ignorans gessi, et eius nomine tibi nego-
tiorum gestorum teneor. Teneor etiam Petro: qua-
propter cautionem indemnitatis mihi praestabis. Idem
de tutore quoque dicendum est. '

Reo post litem contestatam absente, qui ultro
pro eo iudicium intrat et absentiam eius excusat,

%) Sic lego, Fabr. 73c.  z) Sententia L. 29. h, t. refertur et in
85, his vexbis: xaivor guoi Sif. 7. wiv. &, deyéore ay's s & magu
~ \ ~ : . > g A o

culpam contrahere non videtur, quod a sententia ad-
versus eum dicta mon provocavit: nam absens con-
demnatus est. Si quis tamen, cum.absentem defen-
deret, condemnatus sit, nec provocaverlt, deinde agat
negotiorum gestorum, imputatur ei, si cum posset,
non appellavit.

Negotlomm gestor eius pecuniae, quae deductis L. 31. §. 3.

necessariis sumtibus superest, usuras praestat !).

Libertis certa summa relicta est ad extruendum
monumentum. 8i plus erogaverint, id non petent 2).

Femina, quae secundum mariti voluntatem filii

D. 1L 5.

§ 4.

§. 6.

sui impuberis negotia gerit, eius nomine agere non § 5. deest.

potest, neque actorem ad agendum periculo suo con-
stituere. Nec enim rem quandam filii alienare pot-
est, nec pecuniam accipiendo debitorem eius liberat.

Si uno socio. absente communem aquam alter
defendat, sententia quidem praedio dicitur. Qui vero
sumtus necessarios et probabiles fecit, negotiorum
gestorum actionem habet.

1) usuras praestat] Et depositarius, si promi-
serit, pecuniam deposxtam foenore occupare, eamque oc-
cupaverit, aut.in usum suum converterit, ut lib. 13.
tit. 2, cap. 28. Quaere et lib. 14. cap. 8. them. 10, nisi
dominus solitus erat, eam otiosam habere, ut lib. 23.
tit. 3. cap. 13. them. 2.

2) id non petent] Ne obstare credas, quod
dicitur lib. 42. tit. 1. cap, 50. eum, qui defuncto me-
numentum extruxerit, cum herede negotiorum gesto-
rum agere, si pro dlvmtate defuncti id fecerit, aut sum-
tum non excesserit, quem testator in extructionem mo-
numenti definiverit: hoe enim hic locum non habet:
quia testator certam summam reliquit, forte nummos
(exI]tum, quam in monumentum sibi extruendum erogari
voluit

XXXI[. Idem. Fideiussor per errorem a credi-
tore pignora suscepit, non solum eius debiti nomine,
in quod fideiussit, sed etiam alterius debiti nomine,
et utrumque debitum ei solvit pignoribus firmatum.
Propter debitum, quod ad eum non pertinet, inter
eum et debitorem principalem mandati actio non com-
petit, sed negotiorum gestorum. Creditor autem de-
bitori non tenetur, ut pignus ei restituat. Videtur
enim ius svum vendidisse, licetque creditori, si debi-
tum non consequatur, ius pignoris vendere.

Ignorante filial) mater eius a sponso res filiae
donatas suscepit. Mandati et depositi actione ces-
sante, negotiorum gcstorum actioni adversus matrem
locus est.

I)ignorante filia] Quaere lib. 13, tit. 2. cap. 25.
nequo huic adversari putes: hic enim ait, filiam in
1gn0rant|a versari: ibi vero dicit, res a sponso donatas
ei oblatas fuisse: et ideo pater ea tanquam depositum
accepisse videtur, et adversus heredem patris filia depo-
siti actionem habet,

XXXIIL Idem.
expilatae hereditatis
post mortem mariti

Heres viril) adversus uxorem
crimen non intendit, quamvis
ea possideat, quae vivo marito

¢) §.3. legitur in Syn. p. 104, et apud Harm. V. 11. §.61.
Fabr, T. IrI b 422, ubi haec leguntur anqogd’mgwﬂtwc

Pnaiv ﬂtﬁ‘ ¥ wled &, ()‘;7 Lo, , e 7 qror fift. of. wews o wzp. Aol 870 6 VEYOTLOYEOTOE TOY MeTe Cvayxeicy 6¢mw1;v

Schol, h. ad Basil. XLVIL 1. cap, 30. Fabr. T. VL. p, 207.

d) §. 4. legitur in Syn, p. 173.
f) Cap. 33, legitur in Syn. p. 51,

e) Sententia huius §. 1. L. 32. refertur et in
g) Syn. ovAdnpGévrwr,

L.32. pr.
D, eod.

L. 33.
D, eod,

possidebat, sed ad exhibendum et negotiorum gesto-
rum actionem: si modo vivo quoque marito negotia
eius gesserit.

1) heres viri] Quia neque maritus eius furti ad-
versus eam agere poterat. Kt quaere lib. 5. Codicis,
tit. 21. const. 2. et regulam ibi positam, quae dicit,
virum in uxorem famosam actionem intendere non posse.

XXXIV. Avia, quae negotia nepotis gerit, recte
reputat impendia in alendum eum erogata: quasi non
praesumatur pietatis ratione ea erogasse: maxime si
in rationem impensarum ea retulit. Mater autem prae-
sumitur pietatis causa filio alimenta erogasse, nisi con-
trarium protestata sit. Si vero patre peregre mortuo
filium et familiam eius aluerit, dum in patriam re-
vertitur, negotiorum gestorum actionem adversus pu-
pillum habebit.

XXXYV. Scaevol. Si maritus soluto matrimonio
negotia uxoris gessit, quae ex dotis actione debentur,
deducuntur in negotiorum gestorum actionem, et con-
demnatur, licet solvendo esse desierit: nisi forte sta-
tim!) initio administrationis inops fuerit. Atqui ad
inopiam redactus absolvendus erat, si dotis actione
conveniebatur,

Si vero ereditor negotia debitoris gesserit, nec
invenerit, unde sibi debitum exsolveret, non culpatur,
si pignus non reddiderit.

‘Nec redhibitoria actio deducitur in negotiorum
gestorum actionem. Nam si venditor negotia emtoris
gerat, nec in eis invenerit mancipium a se venditum,
quod vitio latente laborabat, vel accessiones, vel
quod deterius factum esset, vel quae per servum essent
acquisita, non ex re emtoris, sex mensibus praeter-
lapsis 2) actio redhibitoria perit.

Locupleti autem, qui ex perpetua obligatione de-
bet, non imputatur, quod sibi non solverit, nisi usu-
rarum ratio querelam movet. Tutelae autem actio non
deducitur in negotiorum gestorum actionem: prodest
enim pupillo, ut ex ipsa debeatur.

1) nisi forte statim] Ait enim, ex actione ex
stipulatu de dote condemnationem sequi, quatenus fa-
cere possit maritus. Ni vero negotiorum gestorum-cum
eo agatur, in solidum condemnatur, si modo tempore
administrationis solvendo erat, sibique solvere poterat,
quamvis postea solvendo esse desierit

2) sex mensibus praeterlapsis] Haec in
actione redhibitoria, quae, eum sit temporalis, sex men-
sibus praeterlapsis extinguitur. Nam si ex perpetua
actione domino negotiorum gestor, cum sit locuples,
debeat, non est ei imputandum, guod sibi non solveris,
cum ab eo idoneae usurae peti possent. Si enim debi-

- tum eius usurarium non esset, aut sub usuris minori-
« s ~ y Q7 i
11@»\&0: e z/eyoté‘ujgov‘u yeoTogovp Eyxodeiton, T Onmots

bus pecuniam deberet, ei negotiorum gestorum e¢um
domino agenti imputatur, quod ipse sibi non solverit.
Diversum est in tutoribus: tutor enim, quamvis ex per-

Schol. b. ad Basil. XVIL 2. cap, 2. Fabr. T. II, p, 339, ubi

petua obligatione pupillo debeat, sic quoque debitum
sihi solvere debet, nec ulla ex usuris inducitur diffe-
rentia., Magis enim pupillo expedit tutelae actionem
adversus eum habere, quam actionem ex contractu:
quia tutelae actio tacitam in se habet hypothecam: et
merito pupillus etiam, quod sibi debetur, tutelae iudicio
a tutore petere potest.

XXXV1. Paul. Si liber homo bona fide mihi
serviens mutuam pecuniam sumserit et in rem meam
verterit, negotiorum gestorum actionem habet. Quodsi
creditori solvero, actio perimitur.

XXXVII, Idem. Si quis sine tutoris auctoritate
negotia pupilli gesserit, pupillum sibi obligat, quate-
nus litis contestatae tempore ex ea re locupletior
factus est.

Qui negotia alicuius gerit, vel potius pecuniam
administrat, et usuras praestat, et periculum sustinet
creditae a se pecuniae, nisi debitores fortuitis casibus
ante litem contestatam solvendo esse desierint.

Pater administrans res, quas filio emancipato
donaverat, negotiorum gestorum actione tenetur.

XXXVII. Tryphon. Debitor, qui creditoris ne-
gotia gerit, nec, cum dies solvendae pecuniae venit,
eam rationibus creditoris intulit, usuras praestat de-
biti praecedentis, non graviores, sed quas ceteri debi-
tores praestant !). Atqui tutores et curatores, et
magistratus, qui pecunias minorum aut civitatis in
usus suos convertunt, graviores usuras praestant. Ve-
rum hic negotiorum gestor non, dum administrabat,
pecunias accepit, sed debitum praecedebat

1) sed quas ceteri debitores praestant]

Quia non propria auctoritate, sed a domino, cuius ne-
gotia gerebat, nammuos sibi sumsit.

XXXIX. Gai, Qui pro alio licet invito et igno-
rante solvit, liberat eum. Quod autem alicui debetur,
alius sine voluntate eius exigere non potest. Nam
meliorem quidem conditionem inviti et ignorantis fa-
cere nobis licet, non etiam deteriorem.

XL, Paul. Communes aedes tecum habens, pro
tua etiam parte damni infecti caveram. Negotiorum
gestorum actionem adversus te habeo, non communi
dividundo iudicium: potui enim meam partem absque
tua defendere.

XLI. Idem. Qui servum meum in noxali causa
defendit 1), negotiorum gestorum actionem in solidum
adversus me habet, non de peculio.

1) qui servam meum — defendit] Finge, id,
quod solutum est, non excedere pretium servi: forte
cum servus decem nummis dignus esset, viginti solvit:
non enim viginti petet negotiorum gestorum actione,
sed decem duntaxat. Didicisti enim dig. 10. eum, qui
impenderit, quod domino non expediebat, de superﬂuo
actionem non habere. Didicisti etiam cap. 25. eum,
qui ip aliena plus, quam oportet, impenderit, ea tan-
tum Consequi, quae impendi debuerant. Lege dig. 43.

XLIL Idem. Rogatus a servo meo negotiis meis
te immiscuisti: si quidem duntaxat admonitus, habes
negotiorum gestorum actionem: si vero quasi man-

12, 3. 7) zrg deest in Syn, et Harm. s) Harm. auSevrige.
w) Syn. Wumdveoer,

Deest apud Fabr.
28

in Syn. p. 104, y) ». adddi.

L. 36.

D, 111, 5.

L. 37. pr.
D. eod.

§ 1

§ 2

L. 38.
D. eod.

L, 39.
D. eod,

L. 40,
D. eod.

L. 41.
D. eod.

L, 42,
D, eod.



L. 43.
D. 111, 5.

L. 44.
D, eod.

L. 45, pr
D, eod.

§1

§2

BASILICORUM LIBER XVIL TIT. I.

datu servi gesseris, actionem habes de peculio et de
in rem verso.

XLIH. Lab. Si absque mandetu debitum meo
nomine solveris, liberor, et adversus me negotiorum
gestorum actionem habes: idque, nisi mea interfuit ),
non solvi.

I) nisi mea interfuit] Quid enim, si creditor
debitori vicissim deberet aliquid, idque debitor, si con-
veniretur, opposnta ei compemat\one, servare potuisset:
nunc vero pecunia soluta is, qui suum recepit, factus
sit non solvendo, mnec debitor, pro quo nummi soluti
sunt, id, quod a creditore vice mutua ei debebatur,
propter inopiam eius consequi possit?

XLIV. Ulp. Qui amicitia patris pupilli duectus
tutorem ei petiit, vel tutorem, quem habebat, suspe-
ctum postulavit, adversus eum actionem non habet.

XLV. Idem. Etiam qui sumtus fecit ad gradus
honoris alicnius, negotiorum gestorum actiomem habet.

Qui pure testamento libertatem accepit, non co-
gitur rationes reddere administrationis durante servi-
tute gestael).

Si existimans, sororem meam heredem esse, cre-
ditoribus hereditariis solvero, adversus verum heredem
negotiorum gestorum actionem habeo.

1) administrationis durante servitute
gestae] Ne obstare credas, quod habetur lib. 10. tit. 2.
dig. 52. Ibi enim administrationis tempore servitutis
gestae ratio ideo ab eo petitur, quia omnino occasione
hereditatis aliqua adversus eam actio competebat: fa-
miliae erciscundae, inquam, iudicium. Nam ibi propo-
nitur, eum ex parte heredem esse. Memineris autem
et eorum, quae de connexa et separata administratione
dicuntur dig. 17. 18. et 19. huius tituli.

XLVI, African. Si mandaveris filiofamilias meo,
ut tibi rem emeret, vel pro te fideiuberet, et ego tibi
rem emerim vel fideiusserim, si quidem affectione erga
te ductus, negotiorum gestorum actio competit: si
vero propter filium, ne mandati judicio teneretur, ad-
versus te ex persona eius mandati actionem habeo,
et tn adversus me actionem de peculio. Si vero ea-
dem extraneo mandaveris, egoque ea impleverim, si
quidem affectione erga te, habeo adversus te negotio-
rum gestorum actionem: si vero, ne mandatarius
mandati teneretur, inter me et eum negotiorum gesto-
rum actio est, inter vos vero vicissim actio mandati.

XLVIL Paul. Ille negotiorum gestorum actionem
habet, cuius interest.

Nec refert, directe quis, an utiliter agat!): haec
enim subtilitas in extraordinariis iudiciis non obser-
vatur: et utraque actio eandem vim eundemque effe-

| etum habet.

1) an utiliter agat] Id est, non proprie. Non
proprie autem quis dicitur habere adversus aliquem
actionem, cum alio administrante vel negligenter se ge-
rente, ego intervenero et negotia gessero. Tunc qm-
dem ‘adversus eum actionem habeo, sed non proprie,
quoniam alii haec mandata erant: actio tamen mihi
quaeritur, et dicitur utilis, id est, quae nen ‘proprie
sive non directo competit, sed quandam aequitatem habet,
Fabr. in ver-

¢) Lego yraily. Fabr, dvrellogar.

XLVIIL Papin. Si ignorante sorore mea'), nego- L. 48.
tium eius gerens, dotem a marito eius stipulatus sum, 2. ITL. 5.
habet adversus me negotmrum gestorum actionem, ut
virum liberem.

1) si ignerante sorore mea] Sivero ea man-
dante, habet adversus eum mandati actionem, ut cedat
actionem ex stipulatu, ut lib. 17. tit. 1. dig. 10. them. 6.

XLIX. African. Si rem meam a servo, quem £, 49.
vendidi, subreptam emtor vendiderit, eaque perierit, D. eod.
de pretio negotiorum gestorum actionem habeo: quem-
admodum competit, cum negotium meum geris, quod
tuum esse existimabas: si enim et, cum hereditatem,
quae ad me pertinet, tuam esse putares, res tuas
alicui legatas solveris, in me actio tibi est: nam libe-
ratus sum.

TITULUS IL

De actione, qua petuntur sumtus utiliter
facti.

I. Mater, cum videret, tutores liberorum suorum £.1.
male tutelam admmlstrare, curavit, ut hi quasi su-C.IL18. i
specti removerentur, et liberis suis alii tutores pete- 7087 19,
rentur: cumque sumtus, ut par est, fecisset circa
suspectos removendos et tutores datos petendos, Prin-
cipem adiit, remque exponens sumtus repetere desi-
derabat: ad quam Princeps ita rescripsit:

Cum tutores filiorum tuorum suspectos faceres,
eisdemque tutores peteres, munere pietatis fungebaris:
quae causa, pietatis scilicet, non admittit negotiorum
gestorum actionem, ut sumtus, quos in eis litibus
fecisti, repetere possis: cum etiamsi quis pro affe-
ctione ‘domestica 1) aliquos sumtus fecerit, nulla ra-
tione eos petere possit,

1) pro affectione domestica)] Ne extraneus
quidem. qui pietate motus, vel erga pupillos affectione
et amicitia ductus sumtus aliquos fecerit, repetere potest,
quod impendit: nisi forte recipiendi, nen dunandi animo
eos fecerit, ut distinguit cap. 11.

II. Mulier quaedam impuberem Romam duxerat, f.2.
ut ei tutorem peteret. Sumtus igitur, quos et circa C. eod.
iter et tutoris petitionem fecerat, a pupillo repetere
volebat, lile autem dicebat: impubes sum, nec tibi
obligatus sum. gquamvis negotium meum gesseris. Sed
et mater impuberis, cum filio patrocinaretur, dicebat:
Romam ducendi ac tutoris ei petendi tanquam matri
onus mihi incumbebat, nec sumtus eram repetitura:
et cur ultro te bhuic negetio immiscuisti ac sumtum
fecisti? Mulier igitur, quae sumtum fecerat, Princi-
pem adiit, qui ei in hunc modum reseripsit:

¢) Sic lego. Fabr. xev’ wvvov. f) Graeci sic transtulerunt, quasi sermo esset de aclione negoliorum gestoram directa,

non de contraria. Male,

g) Sic Fabr, Malim aiz7ocs.

IBER XVII. TIT. II,

Contra impuberes quoque ), si negotia eorum
urgentibus necessitatis rationibus quis gesserit, in
quantum locupletiores facti sunt, dandam actionem
ex utilitate pupillorum placuit et receptum est. Quae
actio tibi quoque iure dabitur, quod sumtus in pu-
pillum, quem Romam tutoris ei petendi gratia duxisti,
feceris: si mon mater eius se paratam facere haec
propriis impendiis ostenderit.

1) contra-impuberes quoque] Duo probanda
sunt ab eo, qui pupilli negotia gessit: et necessario
sumtus fieri debuisse, et utiliter factos. Si quis vero
nulla urgente necessitate in rem impuberum aliquid im-
penderit, et locupletiores facti sint, aequissimum est, ei,
qui gessit, dari actionem, in quantum locupletiores pu-
pillos fecerit. Haec accipe cum mater inops sit, nec
suis sumtibus tutorem petere possit. Dicitur autem
lib, 3. Digest. tit. 5. dig. 34. saepe matrem et aviam
ea repetere, quae in rem filii aut nepotis impendit, cum
scilicet pietatis praesumtionem sustulerit, sumtibus in
res filii aut nepotis factis in rationem impensarum re-
latis : aut si non retulit quidem, sed protestata est, se
impendia aut ab ipso filie, aut nepote, aut tutoribus
eorum petituram: et salva ei actio manet.

IIl. Duo fratres patri heredes extiterunt. Unus
ex his a creditore paterno comventus solidum ei sol-
vit: et Principem adiit postulans, debiti portionem
sibi a fratre restitui: eique Princeps ita rescripsi¢:

Si pro fratre ac coherede pecuniam solvisti, ne-
gotiorum gestorum actione uti potes. Si vero pigno-
ris liberandi gratia debitum universum solvere coactus
es, utilem actionem habebis: vel iudicio familiae erci-
scundae, si-non est inter vos redditum, eam quan-
titatem assequeris.

IV. Quidam pupillae tutelam gessit. Is alii man-
davit, ut pupillaec suac negotia gereret. Verum cum
puella pubes facta esset, nolebat contra tutorem suum
agere: fortasse enim inops erat, aut conventu diffi-
cilis: sed cum eo experiri volebat 1), qui tutoris
mandatu pupillae negotia gesserat. KEi igitur Prin-
ceps ita rescribit:

Neque tutelae actionem adversus eum intendere
potes, neque negotiorum gestorum, sed utilem.

1) sed — volebat] Sciendum est, ultro citro-
i que dari utilem, et domino negotii adversum eum, qui
{mandatu alterius administravit, et adversus dominum.
V. Libertus, patrono mortuo filiabus impuberibus
relictis, tutorem eis petierat: eoque nomine sumtus
i fecerat, quos repetere volebat. Imperator autem de-
/negans ei actionem, ad eum ita rescripsit:
|

1

i Officio, nec minus obsequio liberti functus, nego-

| tiorum gestorum actionem contra patroni filias pupil-
{las habere non potes.

I

i
i
|

%) Aut xoi ponendum post mgoavély, aut legendum noz-;}uada pro mounoy.





